
ABSTRAK 
 
 
 
 
 
 

 

Pendidikan karakter kreativiti perlu digalakan pada Sekolah Menengah, kerana 

karakter yang rendah akan menghasilkan kerjaya yang lemah dalam menghadapi 

cabaran semasa. Kajian ini bertujuan untuk membangunkan kerangka karakter 

kreativiti dan kaedah pengajaran di Sekolah Menengah Pertama di Batam. Kajian ini 

dijalankan dengan menggunakan Kaedah Exploratory Sequential. Terdapat dua fasa 

bagi proses mencari dapatan komponen dan kaedah karakter kreativiti dalam 

pengajaran. Fasa pertama dijalankan melalui pendekatan kualitatif menggunakan 

pendekatan teknik Delphi yang melibatkan 10 pakar pendidikan karakter kreativiti 

dan kaedah pengajaran. Selepas memperolehi keputusan dari delphi pertama, delphi 

kedua dilakukan dalam merumuskan komponen karakter kreativiti dan kaedah 

pengajaran. Tahap kedua dilakukan dengan kaedah kuantitatif yang bertujuan untuk 

menguji hasil kajian kualitatif dengan mengajukan soalan kepada guru di Sekolah 

Menengah Batam. Sejumlah 150 guru terlibat dalam menguji komponen kreativiti 

dan kaedah pengajaran karakter kreativiti, yang melibatkan analisis data 

menggunakan Pakej Statistik untuk Sains Sosial (SPSS), kemudian menguji model 

dengan Analisis Struktur Moment (AMOS) untuk melaksanakan pemodelan 

persamaan struktur (SEM) yang mengesahkan hubungan antara komponen kreativiti 

guru dan kaedah pengajaran. Hasil kajian menunjukkan bahawa terdapat hubungan 

yang kuat antara komponen kreativiti iaitu rasa ingin tahu, aktif, teliti dan sabar 

dengan kaedah pengajaran case study, andragogi, jigsaw, diskusi, debat dan 

cooperative skrip. Melalui kerangka model ini, diharapkan guru dapat mencirikan 

pengajaran yang tepat dengan menggunakan komponen karakter kreativiti dan 

kaedah pengajaran di Sekolah Menengah Pertama Kota Batam. 

ABSTRACT 
 
 
 
 
 
 
 

 

Creative character education needs to be raised in secondary schools, because low 

character will result in weak work in dealing with challenges. This study aims to 

develop a framework of creative character and teaching methods at junior high 

schools in Batam. This study is carried out using the Exploratory Sequential Method. 

There are two phases for the process of finding component parts and methods of 

creative character in teaching. The first phase is carried out through a qualitative 

approach using the Delphi engineering approach involving 10 experts in character 

creative and teaching methods. After obtaining a decision from the first Delphi, the 

second Delphi was carried out in formulating the components of creative character 

and teaching methods. The second stage is carried out with a quantitative method 

which aims to test the results of a qualitative study by asking questions to teachers at 

Batam Middle School. A total of 150 teachers were involved in testing the creative 

component and creative character teaching methods, which involved analyzing data 

using the Statistical Package for Social Science (SPSS), then testing the model with 

Moment Structure Analysis (AMOS) to carry out structural equation modeling 

(SEM) which validates the relationship between the teacher creativity component 

and the learning method show that the value of budgeting is the frequency of the 

relationship. The result is a connection between the components of creativity and the 

method of learning that is curiosity, active, meticulous and patient. While the method 

of teaching case study, andragogy, jigsaw, discussion, debate and cooperative script. 

This result can be said that the relationship between the components of creativity and 

learning methods is very suitable. Teachers are able to characterize the teaching with 

the study of the components of creativity character and teaching methods in 

Secondary School limited in Batam City. 

BAB 1 
 
 
 
 
 
 
 
 

 

PENDAHULUAN 
 
 
 
 
 
 
 
 

 

1.1 Pengenalan 
 

 

Peralihan paradigma dalam sistem pendidikan mengharuskan setiap guru untuk 

membuat perubahan. Salah satu elemen perubahan yang paling penting ialah karakter 

(Rejskind, 2010). Guru merupakan ejen pelaksana penting dalam perkhidmatan 

pendidikan bagi melahirkan pemikir kreatif dan inovatif yang berasaskan produk dan 

nilai tambah (Rohani, 2009). Pembangunan karakter bertujuan untuk meningkatkan 

aktiviti kreatif logik, hal ini berlaku di negara manapun yang ingin 

mempertingkatkan kualiti bagi perkhidmatan pendidikan. 
 

Indonesia merupakan negara yang kualiti pendidikannya masih rendah 

berbanding dengan negara-negara lain sesama negara anggota ASEAN (Noor Azmi, 

2013), termasuk kualiti sumber manusia. Ini berlaku kerana pendidikan di Indonesia 

tidak dapat berfungsi secara optimum. Pendidikan di Indonesia mesti diperbaiki 

supaya dapat melahirkan pelajar yang dapat mengikuti kemajuan arus global. Untuk 

meningkatkan pendidikan di Indonesia, maka ianya memerlukan sistem pendidikan 

yang berkesan terhadap perubahan dan tuntutan zaman. Perubahan tersebut 

hendaklah dimulai dari pendidikan rendah, pendidikan menengah sehinggalah ke 

peringkat pendidikan tinggi. Oleh itu, Indonesia mesti menggunakan sistem 

pendidikan dan pola yang sesuai untuk dijalankan. 

Masa depan sumber manusia dan kemampuan pelajar di Indonesia yang 

digalakkan untuk menguasai sains dan teknologi, ianya dapat direalisasikan melalui 

pendidikan dalam keluarga, masyarakat dan sekolah. Selari dengan perubahan dan 

perkembangan pendidikan di Indonesia, pihak kerajaan melalui Kementerian 

Pendidikan Nasional telah menetapkan kurikulum terbaru iaitu Kurikulum 2013 (K-

13). Dalam kurikulum 2013, Kementerian Pendidikan Nasional menjadikan 

pendidikan karakter sebagai keutamaan. Oleh itu, Kurikulum 2013 lebih dikenali 

sebagai kurikulum pendidikan karakter. Kurikulum ini merangkumi semua mata 

pelajaran di setiap tahap pendidikan iaitu dari peringkat rendah, menengah hingga 

pendidikan tinggi sebagaimana tertulis pada Peraturan Menteri Pendidikan Nasional 

(Terrina, 2011). Perbezaan kurikulum pendidikan karakter dengan kurikulum sedia 

ada yang telah dijalankan di Indonesia terletak pada pencapaian matlamat pengajaran 

yang perlu digabungkan antara nilai akademik dan nilai karakter. Penggabungan ini 

kerana semua mata pelajaran sedia ada memiliki keutamaan untuk memasukkan 

elemen nilai-nilai karakter dalam semua mata pelajaran yang diajarkan oleh guru. 
 

Oleh itu, guru perlu mengambil perhatian terhadap keperibadian yang 

dimiliki oleh setiap pelajar dengan merumuskan, mengumpul dan menyatakan semua 

aktiviti yang dijalankan dalam proses pengajaran yang dilaksanakan dan dimasukkan 

ke dalam elemen nilai akademik. Kurikulum 2013 di Indonesia berdasarkan falsafah 

dasar negara Indonesia, iaitu Pancasila dan Undang-Undang Dasar 1945. Matlamat 

pendidikan negara Indonesia ialah untuk mengembangkan potensi pelajar untuk 

menjadi seorang yang setia,patuh dan taat kepada Tuhan Yang Maha Esa, mulia, 

sehat, berpengetahuan, mampu, kreatif dan bebas. Di samping itu, Kementerian 

Pendidikan Nasional di Indonesia juga telah membuat pembaharuan pelajaran seperti 

yang dijumpai dalam Undang-Undang Nomor 20 tahun 2003 mengenai Sistem 

Pendidikan Nasional. Satu bentuk inovasi ini ialah pengenalan pendidikan karakter 

melalui pelbagai proses pendidikan. 
 

Fungsi dan matlamat yang perlu dicapai bukan sahaja untuk melahirkan 

pelbagai inovasi dalam pendidikan, tetapi juga perlu menubuhkan pendidikan 

karakter untuk mencapai satu generasi yang berkelakuan baik, memiliki kemampuan 

berdaya saing dan berkelayakan. 

1.2 Latar Belakang Masalah 
 

 

Pendidikan mempunyai peranan penting bagi pembangunan dan kesedaran individu, 
 

terutamanya untuk pembangunan bangsa dan negara. Kemajuan budaya bergantung 
 

kepada bagaimana ia mengiktiraf, menghormati dan menggunakan sumber manusia 
 

dan berkait rapat dengan kualiti pendidikan yang diberikan kepada rakyat, utamanya 
 

kepada pelajar. Tujuan pendidikan secara umum ialah untuk menyediakan 
 

persekitaran yang membolehkan pelajar mengembangkan bakat, minat dan kebolehan 
 

mereka  secara  optimum  supaya mereka  dapat mengarahkan  diri  secara  penuh, 
 

mengikut  keperluan  peribadi  mereka  dan  keperluan  masyarakat,  khasnya  dalam 
 

pendidikan  kebangsaan  sebagaimana yang disebutkan  dalam  Garis-Garis Besar 
 

Haluan Negara (GBHN) Indonesia tahun 1993 bahawa : 
 

 

"Pendidikan nasional bertujuan meningkatkan mutu manusia Indonesia, 

manusia yang percaya dan terhubung dengan Allah SWT, sifat mulia, 

kepribadian, mandiri, maju, cerdas, kreatif, mahir, berdisiplin, dapat bekerja, 

propesional, bertanggungjawab, dan fizikal dan agronomis yang produktif 

dan sihat. Sekali lagi ia menekankan bahawa "Pengajaran dapat memupuk 

keyakinan diri dan budaya pengajaran dalam masyarakat terus dibangunkan 

untuk mengembangkan sikap dan tingkah laku yang kreatif, inovatif, dan 

keinginan untuk bergerak maju." 

 

Dilihat dari aspek kehidupan, maka keperluan kepada karakter kreativiti sangat 
 

dipentingkan. Setiap orang mempunyai bakat kreatif dan inovatif untuk menyatakan 
 

diri secara kreatif walaupun dengan tahap yang berbeza, kerana karakter ialah alam 
 

kehidupan. Individu mempengaruhi dan dipengaruhi oleh persekitaran dimana mereka 
 

berada, supaya perubahan dalam individu dan juga alam sekitar dapat menyokong atau 
 

menghalang usaha kreatif. Menurut Poerwadarminta (2012) kreatif ialah sesuatu yang 
 

mempunyai karakter mahupun usaha untuk mencipta. Sikap kreatif yang dimaksudkan 
 

dalam kajian ini ialah suatu konsep atau teori untuk menyatakan idea baru dalam 
 

menyelesaikan masalah. 
 

Dikatakan Azwar (2012) Dalam proses ini, karakter mengalir melalui lima fasa 
 

seperti berikut,  iaitu; persediaan (menentukan  masalah,  matlamat,  atau  cabaran), 
 

inkubasi (mencerna fakta dan memprosesnya dalam fikiran), pencahayaan (menolak 
 

ke permukaan, idea muncul), pengesahan penyelesaian benar-benar menyelesaikan 
 

masalah), permohonan (mengambil langkah-langkah untuk menindaklanjuti 
 

penyelesaian). Memandangkan bahawa setiap individu berpotensi memiliki bakat dan 

krativiti, maka bakat kreatif ini dapat dipertingkatkan melalui pendidikan. Oleh itu, 

pendidikan bertanggungjawab untuk meningkatkan integrasi dan penanaman 

kreativiti. karakter hanya boleh ditafsirkan sebagai keupayaan untuk mencipta. 

karakter pada asasnya bukan hanya tentang penciptaan perkara-perkara baru, tetapi 

mungkin ianya gabungan daripada yang lama atau yang sudah ada. 
 

Kerajaan Indonesia sejak 2010 telah membentuk sebuah "Pendidikan 

Kebudayaan dan Pendidikan Karakter". Pengesahan ini telah diperakui semula oleh 

presiden pada hari pendidikan nasional pada tarikh 2 Mei 2010. Sejak itu, pendidikan 

karakter telah menjadi perbincangan sehingga kini, terutama yang berhubung kait 

dengan masalah pendidikan. Kenyataan ini disokong dengan munculnya tingkah laku 

yang tidak menunjukkan kesesuaian dengan budaya dan kepelbagaian, ditambah 

dengan kuatnya pengaruh dari budaya asing di tengah-tengah masyarakat sehingga 

semakin hilangnya nilai-nilai mulia pada bangsa, seperti kejujuran, kesopanan, dan 

kebersamaan. Oleh itu, semestinya ada usaha untuk menjadikan nilai mulia ini 

kembali kepada karakter bangsa. Salah satu usaha ke arah itu ialah memperbaiki 

sistem pendidikan negara dengan memberi tumpuan kepada pendidikan karakter. 
 

Dalam pendidikan pembangunan karakter kreativiti (Kemendiknas,2010) 

menggambarkan konfigurasi karakter dalam konteks keseluruhan proses psiko-logik 

dan sosio-budaya yang boleh dikelompokkan dalam semangat fikiran (perkembangan 

rohani dan emosi), perkembangan intelektual, sukan dan kinestetik (pembangunan 

sukan dan afektif dan kreatif). Keempat proses psiko sosial secara holistik dan saling 

berkaitan dan saling melengkapi antara satu sama lain yang membawa kepada 

pembentukan karakter yang menjadi penjelmaan nilai mulia. Dari uraian di atas, 

sangat jelas bahawa pembentukan karakter kreativiti ialah salah satu matlamat 

pendidikan nasional. Ini bermakna bahawa pendidikan kebangsaan bukan sahaja 

mementingkan kecerdasan intelektual, tetapi juga membawa kepada pembentukan 

karakter kreativiti pelajar. Pendidikan bukan hanya sekadar pelaksanaan proses 

pengajaran sahaja akan tetapi ianya juga sebagai proses untuk memperoleh 

kecerdasan pelajar dan perlu mengembangkan potensi lain yang dimiliki oleh pelajar 

supaya ianya mempunyai sifat positif. 
 

Untuk mencapai hasil maksimum pendidikan kebudayaan dan pendidikan 

kebangsaan negara, dikatakan Agil (2011) perlunya pelaksanaan sistematik dan 

berterusan. Kerana kenyataan pelaksanaan ini membina kecerdasan emosi kanak-kanak. 

Kecerdasan emosi ini ialah bahagian penting dalam menyediakan kanak-kanak 

untuk memenuhi masa depan, kerana seseorang lebih mudah dan berjaya dalam 

menangani semua jenis cabaran kehidupan, termasuk cabaran untuk berjaya secara 

akademik. Terdapat sembilan tiang karakter yang diperoleh daripada nilai mulia sejagat, 

iaitu: pertama, karakter cinta Tuhan dan semua penciptaan; kedua, kebebasan dan 

tanggungjawab; ketiga, jujur / boleh dipercayai, diplomatik; keempat, hormat dan sopan; 

kelima, dermawan, pembantu bersama dan sokongan / kerjasama bersama; keenam, 

yakin dan pekerja keras; ketujuh, kepimpinan dan keadilan; yang kelapan, baik dan 

rendah hati, dan kesembilan, sifat toleransi, kedamaian, dan perpaduan. 
 

Zubaidi (2012) menjelaskan bahawa krisis yang melanda pelajar menunjukkan 

bahawa pendidikan ugama dan pendidikan moral yang diperoleh di sekolah tidaklah 

mempengaruhi perubahan perilaku mereka. Bahkan apa yang dapat dilihat ialah begitu 

banyak pelajar yang tidak sesuai antara ucapan mereka dan tindakan mereka. Situasi 

sedemikian, didakwa berpunca daripada apa yang dihasilkan oleh dunia pendidikan. 

Sementara itu, kegagalan pendidikan karakter antara lain disebabkan oleh kesilapan 

dalam andaian dan pelaksanaannya, iaitu guru berpendapat bahawa pendidikan karakter 

hanyalah mata pelajaran baru, bukan kepada setiap mata pelajaran yang diajar. Ramai 

guru berpendapat bahawa pendidikan karakter ialah pengganti kepada pelajaran 

Pendidikan Moral Pancasila atau Budi Pekerti yang wujud sebelum ini, begitu banyak 

kaedah pengajaran seperti ceramah, gutu berpendapat bahawa pendidikan karakter 

kreativiti ialah tugas guru Pendidikan Ugama dan Pendidikan Kewarganegaraan sahaja, 

walaupun terdapat masalah yang berkaitan dengan karakter kreativiti seorang pelajar 

harus melibatkan guru bimbingan dan konseling ramai guru berpendapat bahawa 

pendidikan karakter kreativiti ialah pelengkap atau tambahan, maka tidak perlu diberi 

keutamaan. Ianya bukan sebagai inti dari satu aktiviti pendidikan ramai guru 

berpendapat bahawa pendidikan karakter kreativiti hanyalah pengetahuan (kognitif), 

maka ia tidak memerlukan usaha khas dan teratur. 
 

Supaya pendidikan karakter kreativiti di sekolah dapat berjaya secara optimum, 

pelaksanaannya harus disepadukan melalui peraturan sekolah, kegiatan mengajar dan 

kurikulum. Di samping itu, pendidik juga dikehendaki memberikan contoh sama ada 

tingkah laku atau karakter yang baik kepada pelajar mereka (Faturrahman 2011). 

Sekolah Menengah Pertama (SMP) di Kota Batam ialah salah satu institusi pendidikan 

formal dibawah penyeliaan Kementerian Pendidikan Kota. Seperti halnya institusi 

pendidikan formal lain, Sekolah Menengah Pertama di Kota Batam juga menjalankan 

sistem dan pola pengajaran yang merujuk kepada undang-undang sistem pendidikan 

negara, baik dari segi mekanisme pengajaran dan pengajaran, serta dalam 

penggunaan metode pengajaran, pengajaran bahan, dan sebagainya, termasuk 

penggunaan pendidikan dan pembentukan karakter kreativiti pelajar. 
 

Berdasarkan hasil tinjauan, jumlah Sekolah Menengah Pertama (SMP) di 

Kota Batam mempunyai 52 sekolah dengan 2-3 kelas studi atau kelas dan 1-2 guru 

per sekolah. Pembinaan karakter pelajar di SMP dijalankan melalui aktiviti 

kurikulum dan kokurikulum. Pendidikan karakter kreativiti melalui kurikulum 

dijalankan dengan pendekatan kurikulum Kurikulum Tingkat Satuan Pendidikan, 

yang telah dimasukkan dalam bidang kajian masing-masing. 
 

Sedangkan pelaksanaan pendidikan karakter kreativiti melalui kokurikulum 

ini disusun dalam kegiatan seperti Pengakap, kadet pelajar, Latihan Tilawah Al-

Qur'an, dan bacaan doa sebelum dan sesudah kelas (Zubaedi, 2011). Dalam 

praktiknya, belum jelas bahawa terdapat kerangka pelaksanaan untuk mewujudkan 

pembangunan karakter kreatif sehingga cita-cita mengembangkan kemampuan dan 

membentuk karakter kreativiti dan tamadun bangsa, pengembangan potensi pelajar 

untuk menjadi orang percaya dan beriman yang soleh kepada Tuhan Yang Maha Esa, 

warganya yang mulia, sihat, berpengetahuan, berwibawa, kreatif, berdikari, 

demokratis dan bertanggungjawab masih belum tercapai. 
 

Dalam pembangunan bakat dan karakter kreativiti mestilah tidak boleh 

terlepas daripada ciri karakter dan ini perlu dioptimumkan untuk pelajar, termasuk 

dari segi pencapaian kognitif, afektif dan psikomotorik. Ini semua menjadi cabaran 

bagi penyokong pendidikan untuk dapat membina dan membangunkan bakat, minat 

dan keupayaan setiap pelajar secara optimum supaya ianya dapat merealisasikan 

potensi sepenuhnya sehingga dapat memberikan sumbangan bermakna kepada 

pembangunan. Teknik kreatif atau kontemporari perlu menumpukan pada 

perkembangan bakat dan karakter kreativiti yang bersepadu dan berterusan dalam 

semua subjek (Harun, Cut Zahri, 2013). Dunia kanak-kanak penuh imaginasi dan 

penciptaan. Itulah sebabnya kebanyakan mereka seperti gambar, lakaran, kartun atau 

buku komik yang menyeronokkan untuk belajar. Dalam pendidikan pelajar ini ialah 

titik tumpuan strategik kerana mempunyai bahan pengajaran melalui proses 

pengajaran yang diberikan. 
 

Sekolah Menengah Pertama biasanya hanya memberi tumpuan kepada soalan 

akademik pelajar. Kebolehan yang diberikan hanyalah karakter kreativiti dan 

pengetahuan yang berfungsi pada masa akan datang. Walaupun bidang lain yang 

berhubung kait dengan penyediaan komunikasi hidup nyata sering diabaikan. Kajian 

Othman (2014) dan Sultoni (2016) menunjukkan bahawa pengajaran bukan sahaja 

menekankan keupayaan akademik. Dari pada perkara di atas, dapat disimpulkan 

bahawa anak perlu dipupuk dari awal untuk membangunkan karakter kreativiti 

mereka. 

 
 

1.3 Penyataan Masalah 
 

 

Berasaskan kepada latar belakang masalah, terdapat isu bahawa ramai pelajar 

sekarang kurang mempunyai nilai karakter kreativiti. Kementerian Pendidikan telah 

memberikan tumpuan kepada pendidikan karakter khususnya nilai kreativiti melalui 

kurikulum 2013 bagi melahirkan generasi yang berkualiti, berdaya saing dan 

bertanggungjawab. Melalui pendidikan karakter, pihak sekolah terutamanya guru 

memiliki tugas dan tanggungjawab bagi mendidik pelajar untuk memiliki nilai-nilai 

karakter kreativiti tertentu dalam berfikir dan mengambil tindakan, proses pengajaran 
 

dan pengajaran supaya dapat membuat keputusan yang tepat serta mampu 

menyesuaikan diri dalam pelbagai persekitaran. 
 

Namun usaha kerajaan dalam menerapkan pendidikan karakter telah 

menghadapi pelbagai permasalahan pada peringkat sekolah (Poerwadarminto, 2012). 

Walaupun reformasi pendidikan negara memberikan tumpuan pada matlamat penting 

untuk membangunkan pelajar yang boleh berpikir kreatif, namun setakat ini belum 

didapati tanda-tanda jelas wujud budaya karakter yang menyeluruh pada peringkat 

nasional. Kesedaran yang agak lewat ini berlaku akibat daripada penekanan sistem 

pendidikan yang lebih mementingkan ‘kebolehan berfikir’ tetapi kurang penekanan 

terhadap kebolehan rekacipta dan eksperimentasi (Othman, 2014). 
 

Karakter kreativiti yang diperlukan untuk membina atau mengubah suai 

program dan kurikulum dengan cekap dan berkesan (Rejskind, 2000). Seorang pelajar 

yang kreatif bertindak sebagai motivator dalam pengajaran untuk pelajar lain (Yong dan 

Biraimah, 2006). Banyak kajian tentang karakter telah dijalankan sama ada di dalam atau 

di luar negara. Contoh-contoh kajian yang telah dijalankan ialah kajian Yong (2012), 

Gunawan, (2012), Rahman, Syaifuddin, Yuliati (2014). Berdasarkan perbincangan 

mengenai latar belakang kajian, didapati penilaian guru terhadap karakter pelajar kurang 

terfokus kerana tidak terdapat garis panduan khusus mengenai instrumen yang boleh 

digunakan untuk menilai ciri-ciri karakter pelajar Zubaidi 

(2012). Guru hanya menggunakan panduan penilaian tertentu untuk mengukur 

pencapaian pelajar. Dalam hal ini, kekurangan pemahaman guru tentang konsep 

pendidikan karakter yang belum komprehensif juga telah membawa kepada proses 

mengintegrasikan pendidikan karakter pada setiap subjek yang tidak berkesan. 
 

Afandi (2013) mencatatkan bahawa ramai guru Sekolah Menengah Pertama 

di Kota Batam yang membuat keputusan individu ialah kerana kurangnya panduan 

Pembangunan Karakter kreativiti dalam Pembentukan karakter kreativiti Pelajar di 

Sekolah Menengah Pertama. Agil (2011) menjelaskan bahawa ketiadaan panduan ini 

memberikan perbezaan penilaian dan pencapaian di kalangan guru. Kesulitan guru 

dalam membuat bimbingan ialah kerana mereka tidak dapat memadukan pendidikan 

karakter dan kaedah sehingga mereka mencapai tahap karakter yang rendah. Zubaidi 

(2012) seterusnya menekerangkan bahawa kekangan ini disebabkan oleh fakta 

bahawa tidak ada konsep lengkap yang mampu membangun karakter yang tinggi di 

Sekolah Menengah Pertama. Oleh karena itu perlu dibangunkan kerangka karakter 

kreativiti dan keadah pembelaran di Sekolah Menengah Pertama Kota Batam 

 
 

1.4 Objektif Kajian 
 
 

 

Berdasarkan huraian yang telah dijelaskan di latar belakang kajian dan kemudiannya 

diperkukuhkan dalam pernyataan masalah, maka pengkaji memberi tumpuan kepada 

empat objektif kajian iaitu: 

 

1.4.1 Mengenalpasti komponen karakter kreativiti dalam pengajaran di SMP 

Kota Batam. 
 

1.4.2 Mengenalpasti kaedah pengajaran karakter kreativiti di SMP Kota Batam. 
 

1.4.3 Menguji kesahan kerangka karakter kreativiti dan kaedah pengajaran di 

Sekolah Menengah Pertama Kota Batam. 

